
Дзырды фарн
Фидар лёуут,  фидар,  ёнгом, 
кёрёдзийы дзырд ёмбарут,  уый 
йеддёмё нын ничи ницы хъом у!..

             Къоста

Боныхъёд
Gismeteo-йы бёрёггёнёнтём гёсгё, 11 июны уыдзён асёст, ранёй-рётты 

уардзён. Уёлдёфы температурё – 28 градусы хъарм. Боны дёргъ — 15,20 Хурыскаст — 04,21
Хурныгуылд — 19,41

Валютёйы аргъ Доллар — 88,07
Евро — 95,37 12 +

АППАРАТОН ЁМБЫРД
Ёдасдзинад ёмё социалон фарстатё

60 АЗЫ РАЗМЁ...
Уыцы хъаймёты бон...

СПОРТИВОН ФИДИУЁГ
Дзюдо

Хёрзиуджытё – 
хуыздёртён

Нё паддзахады сёйраг бёрёгбон – Уёрёсейы бон 
сбёрёг кёнём 12 июны. Йё нысаниуёг у адёмты 
хёлардзинад, граждайнаг сабырдзинад, закъон ёмё 
рёстдзинады бындурыл сёрибардзинад. 

– Уёрёсейы бон махён 
у национ иудзинады, нё 
бёстёйы рёсугъд фи-
дёныл бёрнондзинады 
бёрёгбон. Ацы бон ёры-
мысём историон цаутё, 

фёбёрёг кёнём раз-
мёцыд ёмё ёнтыстдзи-
нёдты хъуыддёгтё, стёй, 
бирё азты нё паддзаха-
дён иузёрдионёй чи лёг-
гад кёны, уыцы адёмы. 
Бёрёгбоны кадён РЦИ-

Аланийы Сёргълёууёг 
Сергей Меняйло радта 
паддзахадон хёрзиуджы-
тё. 

– Сымахёй алчидёр уе 
’мкусджытимё стыр ёвё-
рён хёссут ёхсёнады 
цардмё. Ахуырад ёмё 
наукё, аивад, медицинё 
– алы къабазы кусгёйё, 
фидар кёнут алы дин-
ты, алы нациты ’хсён иу-
дзинад. Мах тыхджын стём 
нё уидёгтёй. Сёрыстыр 
стём алы адёмыхёттыты 
ёфсымёрдзинадёй, не 
’гъдёуттё ёмё традици-
тёй. Ёмё уый ёгасёй 
дёр адёмён сёхи хёр-
зиуёг у. Ныртёккё тох 
цёуы, цёмёй дуне уа са-
быр. Не знёгтыл фёуёла-
хиз уыдзыстём ёнёмёнг. 
Мах стём сёрибар адём. 

Нёхи хъарутё, нёхи зон-
дёй араздзыстём нё 
цард. Нё тых – нё иу-
дзинады! Ёнёниз, сабыр 
ёмё амондджын цард кё-
нут уё уарзон адёмимё.

Райгуырён бёстёйён 
ёнёзёрдёхудтёй чи лёг-
гад кёны, йё сёрибар-
дзинад ын чи хъахъхъёны, 
уыцы хъёбатыр хёстонтё 
ёнёнизёй, уёлахизёй 
здёхёнт. Уёрёсейы боны 
хорзёх уё уёд! – загъта 
Сергей Меняйло ёмё кад-
джын хёрзиуджытё радта. 
Уёрёсейы Президенты 

уынаффёйё орден «За за-
слуги перед Отечеством»-ы 
II къёпхёны майданёй 
схорзёхджын кодтой 
Нинё Чиплаковайы – 
РЦИ-Аланийы Ёхсёнадон 
палатёйы сёрдары (къа-
мы) ёмё Бзарты Рус-
ланы, ЦИПУ-йы историон 
факультеты кафедрёйы 
сёргълёууёджы. 
Уёрёсейы Федерацийы 

бынёттон хиуынаффёйа-
ды сгуыхт кусёджы ном 
радтой Екатеринё Гав-
рилейён – Ёрыдоны ад-
министрацийы финансты 
управленийы хайады ку-
сёгён, Махъоты Алык-
сандрён – Ёрёфы ра-

йоны Культурёйы галуаны 
директорён, Валентинё 
Потапенкойён – Мёздё-
джы районы администра-
цийы архивы хицауён. 
Уёрёсейы Федерацийы 

Культурёйы кадджын ку-
сёджы ном нырёй фёс-
тёмё хёсдзысты Мё-
хъиты Лианё – Мамсы-
раты Дёбейы номыл сы-
вёллётты республикон 
библиотекёйы директор 
ёмё Челдыты Симё – 
Мёздёджы бёстёзонён 
музейы сёргълёууёг. 
РЦИ-Аланийы фёллой 

ёмё социалон рёзты ми-
нистр Айдарты Алинё 
сси Уёрёсейы Федера-
цийы  социалон хъахъхъё-
нынады сгуыхт кусёг.
Беслёны астёуккаг скъо-

лайы историйы ахуыргёнёг 
Гуыриаты Надеждё бирё 
азты ёнёзёрдёхудт фёл-
лойы тыххёй райста Уёрё-
сейы сгуыхт ахуыргёнёджы 
кадджын ном. 
Теблойты Сосланён 

– паддзахадон академион 
кафты ансамбль «Алан»-ы 
архайёгён саккаг кодтой 
Уёрёсейы Федерацийы 
сгуыхт артисты ном. 
Уёрёсейы Федерацийы 

Кады грамотё райста Бес-
лёны 2-ём астёуккаг скъо-
лайы ахуыргёнёг Гасынты 
Ритё. 
Уёрёсейы Президенты 

арфёйы гёххётт радтой 
Тускъаты Зёлинёйён – 
Цёгат Кавказы хёххон-ме-
таллургон институты дека-
нён. 
Цёгат Ирыстоны Сёргъ-

лёууёджы уынаффё-
йё орден «Ирыс-
тоны намыс»-ёй схорзёх-
джын кодтой зындгонд 
дохтыр Малиты Батарбе-
джы. 
Майдан «Ирыстоны на-

мысён» лёвёрд ёрцыд, 
Тугъанты Махарбеджы но-
мыл аивёдты музейы ди-
ректор Дзанайты Аллё-
йён, Геннадий Бирюко-
вён – ёфсёддон пенси-
исёгён, Назим Гиджра-
тийён – ЦИПУ-йы Уёрё-
сейы историйы кафедрёйы 
хистёр ахуыргёнёгён, 
Дзиуаты Иринёйён – 
Национ банчы сёргълёу-
уёгён. 

ГУГКАТЫ Жаннё

Зынаргъ ёмбёлттё!
Цёгат Ирыстоны кадджын адём!

Уёрёсейы боны фёдыл уын зёрдиаг арфё кёнын!
Ацы паддзахадон бёрёгбон махёй алкёмё дёр бар дары. Цытджын паддзаха-

ды граждёнтё кёй стём, уый тыххёй нём нё бирёнацион бёстёйы ацы бё-
рёгбон уды рёсугъд ёнкъарёнтё ёмё сёрыстырдзинад ёвзёрын кёны. 
Кёй зёгъын ёй хъёуы, къёлиндары бон нё нымайгёйё, алы патриот дёр Фы-

дыбёстёмё уарзондзинад ёнкъары, уымён ёмё райгуырдёй фёстёмё цёи-
мё зонгё стём ёмё нын зынаргъ цы у, уыдёттё иууылдёр – бинонтё, сыхёгтё, 
горёт, райгуырён республикё, хиуёттё – нымад сты Райгуырён бёстёйыл. Уы-
имё, бёрёгбон нын ноджыдёр ма иу хатт нё зёрдыл лёууын кёны Уёрёсейы 
цытджындзинад, стёй, махёй алчи дёр нё бёстёйы стыр ёмё чысыл хъуыддёг-
тём бар кёй дары, уый. 
Нё хёдхуыздзинадёй тыхджын стём, зёгъгё, бёстёйы Президент Владимир 

Владимиры фырт Путины ахём ныхас арёх мё зёрдыл ёрлёууы. Ацы ныхас ит-
тёг раст у, уымён ёмё уёрёсейаг адёмтё хёларёй кёй цардысты ёмё кёй 
цёрынц, нё истори уымён ёвдисён у. Бирёнациондзинад нё лёмёгъ бынат у, 
зёгъгё, Уёрёсейы знёгтё рёдыдёй афтё нымайынц. Фёлё мах кёд алыхуы-
зёттё стём, уёддёр нын иумёйаг фыдыуёзёг, нё хъомысджын Уёрёсе кёй 
ис, не знёгтём уый нымады нёу. 
Ацы ныхасы ёнёхиндзинад ныр дёр радон уагёй равдыстёуыд, уымён ёмё 

сёрмагонд ёфсёддон операцийы архайгёйё, Уёрёсейы ёппёт адёмты минё-
вёрттё нё бёстёйы ёдасдзинад ёмё фидён хъахъхъёнынц. Райгуырён бёс-
тёйы интерестё хъахъхъёныны хъуыддагёй хи чи никуы тылиф кёны, сёрмагонд 
операцийы архайджыты ‘хсён сты уыцы цёгатирыстойнёгтё дёр.
Ацы аз Уёрёсейы бонимё иумё нё республикё бёрёг кёны йё историйы 

ахадгёдёр цаутёй иу – Уёрёсеимё Ирыстоны баиукёнынады 250 азы дёр. Нё 
рагфыдёлтё иунёг раст равзёрст скодтой, ёмё абон мах ёхсызгонёй бёрёг 
кёнём, нё адёмён цытджыныл нымад, ацы цауы юбилей. 
Нё бёстё фидёны цавёр уыдзён ёмё йё нё цотён цавёр уавёры рат-

дзыстём, уый махёй – уёрёсейёгтёй – алкёмёй дёр аразгё кёй у, уый ны-
майгёйё, нё хёс у ныры хуызён зёрдёхёлар ёмё куыстуарзаг уёвын, стёй 
хёстёджытыл аудын.
Ирыстоны зынаргъ адём! Мё зёрдё алы хёдзарён ёмё алы бинонтён дёр 

зёгъы амонд, фёрныгад, ёнёниздзинад ёмё уарзондзинад! Уёрёсе, бёрёгбо-
ны хорзёх дё уёд! 

Сергей МЕНЯЙЛО, 
Республикё Цёгат Ирыстон-Аланийы Сёргълёууёг

Арфётё

Иудзинад ёмё патриотизмы 
ёнкъарёнтимё

Уёрёсейы бон... Уый у сёрибардзинад, кёрё-
дзи ёмбарынад, национ иудзинад ёмё патриотиз-
мы бёрёгбон.  Уый у, абон Уёрёсейы паддзахад 
уёрёх дзыллётимё цы бёрёгбёттыл цин кёны, 
уыдоны ёппёты ёрыгондёр.

2002 азы размё ацы 
бёрёгбон хуындис "Уё-
рёсейы паддзахадон хёд-
бардзинады тыххёй дек-
лараци  райсыны бон". 
Фёстёдёр ын йё ном 
фёхуымётёгдёр кодтой 
ёмё йё схуыдтой Уёрё-
сейы бон.
Бёрёгбонён паддзаха-

дон статус лёвёрд ёрцыд 
1994 азы 12 июны. Борис 
Ельцины Указмё гёсгё 
нымад ёрцыд фёллад-
уадзён боныл, хонгё та йё 
кодтой "Уёрёсейы пад-
дзахадон хёдбардзинады 
тыххёй декларацийы бон" 
кёнё та цыбырёй "Хёд-
бардзинады бон". Бёс-
тёйы цёрджытё се 'ппёт 
не 'мбёрстой бёрёгбоны 
мидис, ёмё уёд Ельцин 
бахаста бёрёгбон "Хёд-
бардзинады бон"-ы бёсты 
"Уёрёсейы бон" схоныны 
фёндон. Бёрёгбоны ног 
ном йё тыхы бацыд 2002 
азы. Уёдёй фёстёмё 
йё бёрёг кёнынц ёппёт 
Уёрёсейы дёр. 
Бёстёйы ёппёт го-

рёттё ёмё регион-
ты, уыдонимё Ирыстоны 
дёр, уыцы бон уыдзён 
бёрёгбоны концерттё, 
фейерверктё, алыхуы-
зон хъёлдзёггёнён ма-
дзёлттё. 
Ирон адём рагзамантёй 

фёстёмё дёр хёлар 
ёмё уарзонёй цардысты 
ёмё цёрынц Уёрёсеи-
мё. Нё рагфыдёлтё туг 
ёмё стёгёй сбастой сёхи 
Уёрёсеимё ёмё йё тых-
сты, йё цины дёр ёдзух-
дёр уыдысты йё фарсмё. 
Уыцы хорз фёткыл абон 
дёр сё зёрдё нё ивынц 
Республикё Цёгат Ирыс-
тон-Аланийы цёрджы-
тё. Сё зонд, сё хъару 
ёппёт къабёзты дёр 
арёзт сты Уёрёсейы иу-
дзинад, йё намыс, йё кад 
ын фидардёр кёнынмё. 

Ацы хатт дёр та Уёрё-
сейы бон ёппёт респуб-
ликёйы дёр сбёрёг 
кёндзысты кад ёмё ра-
димё. 

Дзёуджыхъёуы арёзт 
ёрцёудзён дисса-
джы хиирхёфсён ма-
дзёлттё. Горёты алы 
фёзты цёудзысты на-
цион ёрмдёсныты, зё-
рингуырдты, дёс-
ны хёринаггёнджы-
ты конкурстё, зёл-
дзысты аивады дёсныты, 
ирон зарёджы концерттё, 
ёвдыст цёудзысты на-
цион уёлёдарёсы рагон 
ёмё нырыккон хуызтё, 
адёмы дисы ёфтаудзён 
сывёллётты вокалон-ин-

струменталон ансамблты 
арёхстдзинад. 

11-12 июны Дзёу-
джыхъёуы уёрёх сбё-
рёг кёндзысты Ирыстон 

Уёрёсеимё баиуы 250 азы 
ёмё Уёрёсейы бон. Дыу-
уё бёрёгбоны концерт-
тё, гастрономон фести-
валь «Хёрзад Дзёуджы-
хъёу» ёмё бирё ёндёр 
алыхуызон мадзёлттё ба-
рухс кёндзысты горёты 
цёрджытё ёмё йё уаз-
джыты  зёрдётё. 
Уёрёсейы боны концерт 

саразынён республикё-
мё хуынд ёрцыд Мёс-
куыйы Вахтанговы театры 
режиссер Эльдар Трамов. 
Бёрёгбон арёзт ёрцёу-
дзён ёрмёст Дзёу-

джыхъёуы нё, фёлё рес-
публикёйы ёппёт район-
ты дёр. Абон дёр ёмё 
райсом дёр цины бёрёг-
боны мадзёлтты ёнёры-
мысгё нё фёуыдзысты, 
сёрмагонд ёфсёддон 
операцийы чи архайы, уы-
доны, ёмё дзы хъёбаты-
рёй чи фёмард, уыдоны 
рухс нёмттё. Республи-
кёйы циндзинады уёлдай 
ёргом здёхт ёрцёудзён 
сё бинонтё ёмё сё са-
битём. 
Цёгат Ирыстон-Ала-

нийы цы бирё национ-
культурон центртё ис, 
уыдон сё адёмыхётты-
ты ёгъдёуттё, хойрёгтё 
цёттё кёнын ёмё аи-
вадон-культурон хицён-
дзинёдты дёсныйёд-
тё ёмё арёхстдзинад  
ёвдисдзысты Дзёуджы-
хъёуы Хетёгкаты Къос-
тайы номыл фёллад-
уадзён парчы. Ёх-
сёвы Дзёуджыхъёуы 
сёрмё арв ныррухс кён-
дзён бёрёгбоны фейер-
верк. 
Дзёуджыхъёуы ёппёт 

фёзтё ёмё Терчы был-
гёрётты цёудзысты алы-
хуызон хиирхёфсён ма-
дзёлттё зарджытё ёмё 
кёфтытимё.
Циныл цин кёнын хъё-

уы, ёмё Ирыстон зёрдё-
рухсёй сбёрёг кёндзён 
сабырдзинад, кёрёдзи 
ёмбарынад, национ иу-
дзинад ёмё патриотизмы 
бёрёгбон — Уёрёсейы 
бон!

КАСАТЫ Батрадз

Республикё 11 ёмё12 июны бёрёг кёны Уёрёсейы бон ёмё Республикё 11 ёмё12 июны бёрёг кёны Уёрёсейы бон ёмё 
Ирыстон Уёрёсеимё баиу уёвыны 250 азыИрыстон Уёрёсеимё баиу уёвыны 250 азы

 Хъусынгёнинаг 

Республикё Цёгат 
Ирыстон-Аланийы ёв-
дём равзёрст Парла-
менты дыууын ёстём 
ёмбырд уыдзён 2024 
азы 13 июны 10 саха-
тыл Хицауады Хёдзары 
(Сёрибары фёз, 1).
Депутаттё ёмё 

хуынд адём регистра-
цигонд цёудзысты 2024 
азы 13 июны 9 сахатёй 
фёстёмё Хицауады 
хёдзары бацёуёны.
Телефонтё: 53-13-06, 

53-33-16

Зынаргъ ёмбёстёгтё!
Дыууё нысаниуёгджын бёрёгбоны июны кёй бёрёг 

кёнём, уым ёмбёхст ис арф хъуыды – Уёрёсейы бон 
ёмё Ирыстон Уёрёсеимё ёрбаиуы 250 азы кёрёдзи-
имё фидар баст сты.

12 июны нё бёстё бёрёг кёны сёйраг паддзахадон 
бёрёгбон, бирё ёнусон истори, ёвёджиауы ёрдзон 
ёмё удварны хъёздыг хёзнатё, хёстон ёмё фёлло-
йадон ёнтыстытёй дзаг у бёрёгбон. Фёлтёрты 'хсён 
бастдзинад, ёцёг патриотизм, бёрзонд граждайнад, 
Фыдыбёстёйы нырыккон рёстёджы ёмё фидёны тых-
хёй бёрнондзинад – уыдон сты хёрзёгъдаудзинады ра-
хёцёнтё, уёрёсейаг адёмы иудзинад ёмё ёнгомдзи-
нады бындуртё, цытджын бёстёйы хёдбардзинад.
Нё адёмы истори Уёрёсейы историйё фёхицён-

гёнён нёй. Ирыстон 1774 азы барвёндонёй баиу Уё-
рёсейаг империимё. Мах ныр ёмбарём, нё фыдёлтё 
уыдысты куырыхон, хъысмётлыггёнён ёвзёрст ракод-
той, уымёй фервёзын кодтой нё адёмы фидён, ёнус-
ты дёргъы чи фёзынд, уыцы традицитё, национ бакаст, 
хёзнатё бахъахъхъёдтой. Уыцы цауы фёстё нё адёмы 
царды ёрцыд арф  культурон, ахуырадон ёмё экономи-
кон ивддзинёдтё.
Зёрдылдарён цау бётты Ирыстоны ивгъуыд, нырыккон 

рёстёг ёмё фидён. Ахсджиаг у историон ёцёгдзинад 
бахъахъхъёнын, рёзгё фёлтёрты удты патриотизм ба-
вёрын, райгуырён зёхмё – уарзондзинад. Мах, ныртёк-
кё чи цёры, нё фёдонтё хъуамё нё зёрдыл дарём 
ёппёт историон цаутё. Нё хёс у адёмы историйён 
аргъ кёнын, хистёр фёлтёры хуыздёр традицитё дард-
дёр дёттын. 
Мё зынаргъ ёмзёххонтё! Мё зёрдё уын зёгъы 

амонд, хорздзинад, фарн, нё бёстё ёмё нё республи-
кёйы сёрвёлтау – дёсныйадон ёнтыстытё, размёцыд! 

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар   

 Уидёгтё  

Эмигранттё Сихъоты мыггагёй
1920-ём азы сё райгуырён уёзёг ныууагътой Уёллаг Зёрёмё-

джы цёрджытё СИХЪОТЫ Алыксандр ёмё Хадзымёт. 1917-ём 
азы революци, тыхджын уаддымгёйау, алырдём фёхаста мингай 
адёймёгты. Уыцы хъысмёты амёттёгтё баисты, паддзахён ёнувы-
дёй чи лёггад кодта, уыцы ирёттё дёр.
Алыксандр ёмё Хадзымёт рай-

гуырдысты рёстёмбисцёрёг зёх-
кусёг бинонты ’хсён. Куы бахъомыл 
сты, уёд та фидарёй сфёнд код-
той афицертё суёвын. Мё фыды 
фыд Сихъоты Гиго (амард 1959 азы) 
ёмё Хадзымёты ныхасмё гёсгё, 
20-ём ёнусы, 20-ём азты, Ленины, 
Сергей Киров ёмё Серго Орджони-
кидзейы разамындёй, Цёгат Кавка-
зы Советон хицаудзинад куы фидар 
кодта, уёд сё хёс ёххёст кодтой 
кад ёмё радимё, Интеллигенцийы 
минёвёртты фёстё зилын бай-
дыдтой, Алыксандр ёмё Хадзы-
мёт дёр сфёнд кодтой Уёрёсейё 
алидзын.
Уый айхъуыстис Зёрёмёджы 

комы хъёутыл, ёмё лёппуты ный-
йарджытё Ахмёт ёмё Туайон, 
Габре ёмё Ногъиан сагъёсы бацы-
дысты. Бёлццёттё сёхи барёвдз 
кодтой, бёхтыл сбадтысты ёмё 
араст сты. Фёндараст сё кодтой се 
‘ппёт цёрджытё дёр. Бёхджын-
ты фёстё цыдысты хъарёггёнёг 
устытё, уымён ёмё зыдтой, Цё-
разонтёй рацёугё намысджын 
лёппутё Ирыстонмё кёй нал 
ёрыздёхдзысты, уый. Эмигранттёй 
бирётё, ёцёгёйдёр, сё фыдёл-
ты уёзёг нал бацагуырдтой.
Хадзымёт амард 1960-ём азы, 

ёмё йё Парижы Сен-Женевьев де 
’Бенуа, зёгъгё, уыцы уёлмёрдты 
бавёрдта Алыксандр. Алыксандр 
амондджындёр разынд – 72 азы 
фёстё йе ‘фсымёр Дзандары чызг 
Ольгё йын йё мард сёмбёлын 
кодта Ирыстоны зёххыл.
Алыксандр, Францы цёргёйё, 

ирон лёджы кад нё фесёфта. Уый 
йе ’ппёт ёмзёххонтыл дёр фыды 
узёлд кодта. Бирё азты дёргъы 
уыд Парижаг ирон ёхсёнады уёнг. 
Ирыстоны кадджындёр бёрёгбёт-
тёй иу – Джеоргуыбайы бёрёгбо-
ны фынгыл дёр-иу хистёрён бадт. 

Амардис 1991-ём азы, бавёрдтой 
йё Кировыхъёуы.
Кёсёг, чи зоны, бафёрса, зёгъ-

гё, Беслёнмё цы бар дарынц зё-
рёмёггёгтё.
Алыксандры ёфсымёр Дзандар 

ивгъуыд ёнусы 30-ём азты куыста 
«Заготзерно»-йы директорёй, хуы-
мётёг адём ёй хуыдтой «сушил-
ка». 1937-ём азы йыл йе ’мкусёг, 
Беслёны цёрёг, ныхёстё баха-
ста, ёмё йё ёрцахстой. Дё куы-
сты бынатёй, дам, пайда кёныс, 
зёгъгё, йё фёзылын кодтой. Йё 
цардёмбал Дуня, Цёрёкты чызг, 
баззад аст сывёллонимё. Сихъ-
оты Дзандары дыккаг бон фех-
стой. Сихъоты Хадзымёт Габрейы 
фырт, Ирыстоны зындгонд сау-
джын Сихъоты Георгийы (Елмёрза) 
ёфсымёр, райгуырд 1845-ём азы 
1-ём январы. 1869-ём азы каст 
фёцис Тифлисы дины семинар, 
Гуырдзыстоны иу чысыл акуыста са-
уджынёй. 1870-ём азы февралёй 
Сихъоты Георги сауджынёй куыста 
Хъёдгёроны аргъуаны. Йё куысты-
ты тыххёй райста Сыгъдёг Синоды 
хёрзиуёг – ёнгуырстуаны дзуар. 
40 азёй фылдёр Беслёны 2-ём 
скъолайы ахуыргёнёгёй фёкуыс-
та Георгийы хъёбулы хъёбул Дже-
риаты-Сихъоты Тамарё. Йё фыд, 
УФ-йы сгуыхт ахуыргёнёг, уыдис 
Къостайыхъёуы скъолайы фыц-
цаг директор, Георгийы фёдонтёй 
Сихъоты-Вардашева Ольгё (сцени-
кон мыггаг) – Бетъырбухы Мюзик-
холлы солисткё, Уёрёсе ёмё Цё-
гат Ирыстоны сгуыхт артисткё.

СЁБЁТХЪУАТЫ Фатъимёт, 
ёхсёнадон уацхёссёг, 

Беслён 

 Ном  

Аргъ ын кёнём, 
нё зёрдыл ёй дарём…

«Мах ирёттё стём – уый сёрыстырёй хъуысы. 
Цавёрдёр национализмён нёй бынат ацы ныхёсты. 
Афтё уыдзён, ёнё историон хъуыдыкёнынадёй адё-
мён уёвён нёй», – фыста Владимир КУЗНЕЦОВ, 
Аланийы саргъуыды 1100 азы бёрёгбон куы ахицён, 
уый фёстё.
Ирыстонён, нё адёмы 

хорзёхён йёхи чи сны-
вонд кодта, уыцы адёймаг 
– историон наукёты док-
тор Владимир Кузнецовён 
дунейы мидёг йё зонадон 
архайд куыд арф ёмё хъё-
угё уыд, цы тых ёй сарёзта 
уыцы фёндагыл, ёппёт уы-
дёттё нырма кёронмё нё 
бамбёрстам. Академион на-
укёйён, ёхсёнадён, Кав-
каз иртасынадён, бёлвырд-
дёр зёгъгёйё та, ирётты 
истори иртасынадён бацыд 
стыр хёрзты. Цы бёрзёнд-
тём ын бантыст схизын, уый 
– алайнаг иртасынады фёр-
цы.
Фыдыбёстёйы Стыр хёс-

ты фёстё ахуыр кёнынмё 
бацыд Пятигорскы институ-
ты историон факультетмё. 
Фыццёгём курс каст куы 
фёцис, уёд сё практикёйы 
арвыстой Архызмё – Ны-
гуылён Аланийы сёйраг го-
рётмё. Археологон къёх-
тытё йё зёрдёмё афтё 
фёцыдысты, ёмё суанг 
Абайты Васомё дёр баха-
тыд, цёмёй йын сёрвита 
йё чиныг «Осетинский язык 
и фольклор». Бакаст ёй, 
ёмё сфёнд кодта йё цард 
аланты иртасыны куыстён 
снывонд кёнын. Йё фёнд 
ёххёст дёр скодта. Ёгё-
рон уарзтёй уарзта ирон 
адёмы.  Афтё-иу дзырдта: 
«Ёз, хуымётёг уырыссаг 
ахуыргонд, Хуыцауёй разы 
дён, Ирыстонимё, ирётти-
мё мё кёй сбаста».
Цёргёбонты фёлёггад 

кодта наукёйён, алайнаг 
иртасынады йё систа иууыл 
бёрзонддёр ёмвёзадмё. 

– Йё куыстыты фылдёр 
хайён лицензитё мёхё-
дёг ныффыстон. Цёмёй 
хицён кодтой йё ирта-
сён куыстыты хатдзёгтё? 
Ирётты фыдёлты цард 
баста сё нырыккон цар-
димё, ирдёй дзы зынынц 
алайнаг-ирон ахастдзи-
нёдтё. Йе ‘ппёт чингуыты 
дёр канд ныхёстёй нё, 
фёлё цы ёрмёджытё 
ёрёмбырд кодта ёгас 
Цёгат Кавказы Зеленчукы 

уёлфыст, Змейкёйы зёп-
пёдзтё ёмё, Дёргъёвсы 
Мёрдты горётёй райдай, 
ёмё суанг фёсарёнты   
– Венгри ёмё Францы 
агуырдта ёмё ссардта 
алайнаг бынтё. Уый бё-

рёг у йё чингуыты сёр-
гёндтёй: «Путешествие в 
Древний Иристон», «Древ-
ности Алагирского ущелья», 
«Древности Куртатинского 
ущелья», «Реком, Нузал и 
Царазонта». Ёвдыста дзы 
нё адёмы истори, ёмё 
нё бёстёйы ацы темё сси 
уарзон, Владимир та аланты 
иртасынады схызт ёппё-
тёй стырдёр бёрзёндтём, 
– зёгъы историон наукёты 
доктор Цыбырты Людвиг. 
Аланты иртасынадыл 

куыд наукёйыл, 150 азёй 
фылдёр цёуы. Уыцы рёс-

тёгмё йыл 100 адёй-
магёй фылдёр куыстой 
ёмё, уый хынцгёйё, ацы 
ахуыргонды къухы цы баф-
тыд, уый никёмён. Суанг 
ма йын «ирон националис-
ты» ном дёр радтой, йё 

чиныг «Очерки алан» мы-
хуыры куы рацыд, уёд. Чи-
ныджы тираж фесафын 
кодтой, ёрмёст йё иу 
хай бантыст Астёуккаг Ази 
ёмё Хуссар Ирыстонмё 
фёхёццё кёнын. 1982-ём 
азёй йё ныммыхуыр кодтой 
ёртё хатты, туркаг ёвзаг-
мё тёлмацгондёй рацыд 
Стамбулы, фондз хатты – 
францаг ёвзагыл Парижы. 
Йёхицёй хуыздёр ничи 
раиртёста чырыстон дины 
равзёрд ёмё райрёзт Ала-
нийы.
Историон ёцёгдзинад 

зыгъуыммё кёнынёй рын-
чын у не ‘хсёнад, бирёты 
фёнды аланты байзёддёг-
тё уёвын. Уыцы фарстайыл 
бирё цыд ныхас, фёлё уы-
мён Владимир Александры 
фырт куыд арёхст дзуапп 
раттын, афтё ничи. Бирё 
уарзта Ирыстон, ёмё йын 
уый дёр скодта аккаг аргъ. 
Ахуыргёндтё сбёрёг 
кёндзысты Владимир Куз-
нецовы бынат дёр истори-
йы.
Йё фёллойадон бынтё 

ныры, стёй фидёны фёл-
тёртё иртасдзысты ногёй-
ногмё. Нё историйы цыды 
бирё уыд стыр уёлахизтё 
дёр ёмё алайнаг паддза-
хиуёгдзинады разагъд-
дзинад дёр. Уыдысты дзы 
састы рёстёджытё дёр, 
фёлё алайнаг адём нё-
дёр сё хуыцауыл, нёдёр 
сё бёрзонд царды хёсыл 
сё зёрдё не сивтой, хъахъ-
хъёд ёрцыд сё уды сконд. 
Владимир Алыксандры фырт 
цы чингуытё ныффыста, уы-
донимё зонгё кёнгёйё, 
фёсивёд хъомыл кён-
дзысты сё рагфыдёлты уд-
варны хёзнатыл, сё культу-
рё ёмё ёгъдёуттыл фи-
дар хёцгёйё, фидёнмё 
дзаг цёстёй кёсдзысты. 
Сё дадзинты алайнаг туг 
куы кёлы! Ахём адёймёг-
тё бындур ёвёрынц царды 
фидёнён, йё дёргъвётин 
царды цы фыдёбон фёкод-
та, уыцы азты йё риуы ирон 
адёммё уарзондзинад нё 
бамынёг. Уымён хъуамё 
аргъ кёнём, уарзём ёмё 
йё нё зёрдыл дарём.                                                                                             

ХУЫБИАТЫ Ларисё

 Аппаратон ёмбырд  

Ёдасдзинад ёмё 
социалон фарстатё

РЦИ-Аланийы Сёргълёууёг Сергей МЕНЯЙ-
ЛОЙЫ разамындёй скодтой нё республикёйы Хи-
цауады радон ёрвылкъуырион аппаратон ёмбырд. 

Куыд алы хатт, афтё 
ёмбырд райдыдта РЦИ-
Аланийы Хицауады Сёр-
дары хёдивёг Томай-
ты Ирбеджы раныхасёй. 
Томайы-фырт радзырдта 
Цёгат Ирыстоны операти-
вон уавёр ёмё ивгъуыд 
къуырийы куысты бёрёггё-
нёнты тыххёй. Куыд загъта, 
афтёмёй нё республи-
кёйы районты зынгсирвёз-
тыты цаутё ёрцёуынёй 
тёссаг у, фёлё ёмбёлгё 
ведомствёты ‘рдыгёй бёл-
вырд цёстдард цёуы.
Ивгъуыд къуырийы кё-

рон Мёздёджы сёрмё не 
‘фсёддонтё ёрыппёрстой 
украинаг ёртё ёнёпило-

тон тёхёг аппараты. Сер-
гей Меняйло районты ра-
замонджытён бафёдзёхс-
та мидхъуыддёгты оргёнтё 
ёмё Ёнёнхъёлёджы цау-
ты министрадтимё ёмгуыст 
кёнын.

– Сидын нё республи-
кёйы ёппёт цёрджытём 
дёр. Интернеты хызы ма 
ёвёрут хёстон цаутимё 
баст ёрмёджытё, къам 
уа, видеоёрмёг уа. Уёл-
дайдёр, кём сё ёрцё-
вой ёмё ёрхауой, уыцы 
бынёттё. Афтёмёй знёг-
тён ёххуыс кёнём, уый ал-
чидёр ёмбарёд. Ацы ран 
сног кёнын хъёуы хъусын-
гёнинаджы системё. Ин-

тернеты тынг бирё ис мёнг 
хъусынгёнинёгтё дёр, 
ёмё, исты фехъусгёйё,   
банхъёлмё кёсут офи-
циалон бёрёггёнёнтём, 
тёвдёй Интернеты хызы уё 
хъуыдытё ёмё ёрмёджы-
тё ма ‘вёрут, – загъта нё 
республикёйы Сёргълёуу-
ёг.
Сергей  Меняйло ёмбыр-

ды архайджытён фехъусын 
кодта, хёстёгдёр рёстёг 
ын кёй уыдзён фембёлд 
нё бёстёйы алы къабёзты 
министртимё, ёмё уыцы 
фембёлдёй бирё аразгё 
уыдзён Цёгат Ирыстоны 
экономикон  рёзты фарста-
ты. 

– Ис нын гёнён ёмё 
фадат УФ-йы министрадты 
программёты архайынён, 
ёмё нё  рагацау сбёрёг 
кёнын хъёуы, цёуыл кус-
дзыстём, уыцы фарстатё, 
– фёнысан  кодта Сергей 
Меняйло. 
РЦИ-Аланийы фёллой 

ёмё социалон рёзты ми-
нистр Айдарты Алинё та 
доклад бацёттё кодта нё 
республикёйы сывёллётты 
сёрдыгон фёлладуагъды 
тыххёй. Куыд загъта, аф-
тёмёй сёрдыгон лагерты 
сё фёллад уадзынц 10141 
скъоладзауы. Уыдонёй 340 
– Сау денджызы был сёр-
магонд пансионаты, 9,5 мин 
сывёллоны – алыхуызон 
дзёбёхгёнён ёмё реаби-
литацион центрты. Уымёй 
уёлдай, социалон фиддон-
тё дёр афоныл ёнёкъуы-
лымпыйё фыст цёуынц.
Ёмбырды архайджытё 

ныхас кодтой цёрёнуа-
тон-коммуналон хёдзарады 
фарстатыл дёр, скъолатё 
ёмё рёвдауёндётты бын-
дурон цалцёг, Ногиры хид 
ёмё Ёрхонкёйы иувёрсты 
цёуёг фёндаджы раца-
рёзтыл, Беслёны экономи-
кон рёзты фарстатыл, рай-
оны фёндёгтё ёмё иннё 
объектты арёзтёдтыл.

САУТЁТЫ Тамилё
 Бинонты аз  

Иумё 60 азы
Адёймаг куы райгуыры, уёд ын, зёгъынц, Хуыцау цы снывонд 

кёны, уымён ёнёрцёугё нёй, фёстаг боны онг уымё гёсгё ацёуы 
йё цард. Ахём хъуыдыимё разы дён, фёлё, адёймаг сёйрагдёр 
йёхёдёг кёй у йё цардаразёг, уый мё уырны. Ацы хъуыдыйы бын-
дур у, цы дыууё адёймаджы тыххёй дзурдзынён, уыдоны царды 
ахаст сё цард баиу кёныны фыццаг бонёй нырмё. Уыдон сты нё 
фёрнёйдзаг зондамонджытё КЪЁБЫСТЫ Отар ёмё йё цардём-
бал Венерё.
Ныр ёхсай азы кёрёдзиуыл ауд-

гёйё, кёрёдзийён аргъ кёнгёйё, 
«а» ёмё «о»-йё цёргёйё, царды 
кёрёдзиуыл ёууёндгёйё, цёуынц 
иумё. Уыцы азтё, сё загъдау, ён-
цон нё уыдысты, бирё фыдёбёттё 
бавзёрстой, бирё цёлхдурты сёр-
ты сё бахъуыд ахизын. Фёразон 
разындысты «хёсты сывёллёттё», 
сё дыууёйён дёр сё фыдёлтё 
Фыдыбёстёйы Стыр хёсты фыц-
цаг бонёй фёстёмё фыдызнаджы 
ныхмё тохы уыдысты. Отары фыд 
амондджындёр разынд, сёрёга-
сёй сёмбёлд йё бинонтыл, Вене-
рёйы фыды хёсты азар басыгъта.
Фылдёр стонг, бёгънёг ёмё 

бёгъёввадёй ёрвыстой сё саби-

бонтё. Хёсты фёстё азтё дёр 
хуыздёр нё уыдысты. Иу кары уы-
дысты, скъоламё дёр иумё бацы
дысты, Венерёйы ёфсымёры 
‘фсадмё куы акодтой, уёд чызджы 
бахъуыд йе скъола ныууадзын, ба-
лёууыд йё мады фарсмё. Ёнахъом 
чызг фёндзайём азты куыста кол-
хозы. Йе ‘фсымёр  ёфсёддон хёс 
сёххёст кёныны фёстё хёдзарыл 
куы сёмбёлд, уёд Венерё дёр йё 
ахуыр адарддёр кодта. Отары акод-
той ёфсадмё, йё сыздёхынмё 
уый дёр скъола каст фёцис ёмё 
дыууёйё дёр бацыдысты уёлдёр 
ахуыргёнёндёттём. Венерё раз-
дёр фёцис ахуыр, ёмё йё ар-
выстой кусынмё Тбилисмё. Отар 

бонёй ахуыр кодта, ёхсёв та 
куыста гаражы, цалцёг кодта авто-
бустё. 
Бауарзтой кёрёдзи ёмё 1964 

азы зёрдёвёрёны мёйы райди-
ан сё цард баиу кодтой. Отар дёр 
уёдмё ахуыр фёцис ёмё инже-
нерёй кусын райдыдта Тбилисы 
Ёфсёйнаг конструкциты заводы. 
Фыццаг рёстёг сын ёнцон нё уыд, 
ёххуыс никёмёй домдтой, кёд 
хъуагдзинёдтё  ёййёфтой, уёд-
дёр. Фётых сты зындзинёдтыл, 
сё къахыл фидар слёууыдысты, 
райстой фатер дёр. Отармё цал-
дёр хатты бахатыдысты директоры 
бынаты ёрлёууынмё, фёлё не 
сразы. Цёмён, уый абон дёр ничи 
зоны.
Дыууёйё дёр фёллойы ветеран-

тё сты, схъомыл кодтой чызг ёмё 
лёппу. Уыдон ныр сёхёдёг нана 
ёмё баба сты. Фёзынд сын хъё-
булы хъёбултё, Отар ёмё Венерё 
та, бинонты ёртыккаг фёлтёрыл 
цин кёнгёйё, ‘рвитынц сё зёрон-
ды бонтё.
Ивгъуыд ёнусы 90-ём азты 

Гуырдзыстоны цёрёг ирёттёй 
карз ёфхёрдён чи бафёрёзта, 
уыдонёй уыд Отары хёдзарвёндаг 
дёр. Бирё фыдёбёттё бавзёр-
стой лёгсырдты дзёмбытёй раир-
вёзынён, ёрцыдысты сё рагфы-
дёлты зёхмё ёмё ёрцардысты 
Хуссайраг поселочы. 
Ацы аз сё дыууёйён дёр ёрты-

вёр бёрёгбётты аз у: сё дыууё-
йыл дёр ёххёст кёны фёйнё 85 
азы, сё  иумёйаг цардыл та – 60 
азы. Ахём хистёртё цы мыггаджы 
ис, уыдон сё сёртё бёрзонд куыд 
нё хёссой?

КЪЁБЫСТЫ Роин

 Ёхсёнад  

Рох нё никуы уыдзён
250 азы размё Ирыстон барвёндонёй йё хъысмёт 

сбаста Уёрёсеимё. Уыцы цауы ахадындзинад аланты 
байзёддёгтён уыдис тынг ахсджиаг ёмё вазыгджын. 
Уыцы хъуыддаг не ’рцыди, зёгъгё, уёд абон Ирыс-
тон, мах, уыдаиккам ацы дунейыл? Дызёрдыггаг у...

Стыр ёмё домбай Уё-
рёсейы ёххуысёй, йё би-
рёвёрсыг культурё ёмё 
хъёздыг, рёсугъд ёвзаджы 
фёрцы нё адём базонгё 
сты дунейы адёмты цар-
димё, сёхёдёг дёр сё 
ахъаззаг хай бахастой ёмё 
абон дёр хёссынц зёх-
хы къорийы цёрёг иннё 
адёмты аивад ёмё куль-
турёмё, сё бирёвёрсыг 
историмё, сёрыстыр стём 
нё рагфыдёлты царды ха-
бёрттёй. 
Цёугё та тынг гуыргъахъ 

фёндёгтыл ракодтам уыцы 
ёнусты дёргъы. Ахём 
уысмтё уыди, ёмё нё 
мыггаг сыскъуыныны къа-
хыл ныллёууыд. Фёлё та-
иу нын Сфёлдисёг феххуыс 
кодта. Ёвёццёгён, Мады-
Майрёмы хуызы фёзынди 
Задёлесчы Нана, ёгъатыр 
манголты къухёй фёцагъ-
ды уёвёг алайнёгты  хъё-
булты ирвёзыны балцы куы 
ахуыдта нё хёхтём, уёд. 
Стыр ахадындзинад уы-

дис, чырыстон диныл нёхи 
куы бафёдзёхстам 922-ём 
азы, уыцы хъуыддагён дёр. 
Уый уыдис уырысы сёй-
раг дин дёр, ёмё уыцы 
адёмимё ёмдых, ёмзон-
дёй цыдыстём размё, 
нё фидёнмё. Цымыдисаг 
ма у, тётёр-манголы ёф-
сад дины хабёрттё кёй 
нё хъыгдардтой, уый дёр. 

Уымён, чи зоны, уыдис иу 
аххосаг – цёвиттон, иуёй-
иу историкты иртёстытём 
гёсгё, Чингисханы бинонты 
хистёр фёлтёры сылгой-
мёгтёй сё иу уыдис алан-
ты мыггагёй. Уёвгё уыцы 
дард хабёрттё абон чи ба-
зондзён... 
Мады-Майрём Уёрёсе-

йён кёй ёххуыс кодта йё 
зын сахётты, кёй йё хъахъ-
хъёдта, уый ирдёй зыны 
мёнё ахём дёнцёгёй: 
ёгъатыр Тимур – Тамер-
лан йё бирё ёфсадимё 
Уёрёсемё бабырсынмё 
куы хъавыд, уёд ём, та-
урёгъмё гёсгё, ёхсёв 
йё фыны ёрбацыди Мады-
Майрём ёмё йын загъта: 
«Ды уырдыгёй ёгасёй нал 
раздёхдзынё». Тимур кёд 
ёнёуи ныфсхаст, ёхсар-
джыныл нымад уыд, уёд-
дёр уыцы фыны фёстё нал 
бауёндыд дарддёр ацё-
уын, раздёхт фёстёмё. 
Иннё ахём хабар. Фы-

дыбёстёйы Стыр хёсты 
агъоммё Валаамы мола-
дзантёй сё иумё разынди 
Мады-Майрём ёмё загъта: 
«Уёрёсе ис стыр бёллёх-
ты агъоммё. Райсут Хъаза-
ны Мады-Майрёмы сурёт 
ёмё йемё ёртё хатты ёр-
зилут Мёскуы, Ленинград 
ёмё Сталинграды сёрмё». 
Сталинмё байхъуыст уыцы 
хабар, ёмё загъта, цёмёй 

сёххёст кёной Мады-Май-
рёмы фёндон. Уёлдёр 
амынд горёттё, куыд зо-
нём, афтёмёй фашисттён 
байсын нё бантыст. 
Ноджы ма иу дисса-

джы цау ёрцыди, Тиму-
ры ёфсёдты ныхмё тохы 
чи фёмард, уыцы алайнаг 
ёфсёддонты сабиты иу 
сылгоймаг куы ’рбамбырд 
кодта ёмё сё Цёгат Кав-
казы хёхты кёмттёй иуы 
арф лёгёты куы бамбёхс-
та, уёд. Цасдёр рёстёг 
ёддёмё нё цыдысты, 
тарстысты. Иуахёмы знёг-
тё лёгёты алфамблайты 
рауай-бауай систой, цуан 
кодтой адёмыл. Монголтёй 
сё иу фемдзаст лёгёт-
мё бацёуёнмё, хъавыд 
мидёмё бахизын, фёлё 
бацёуёны сёрмё ауыдта 
хёлуарёджы тын. «Уым ничи 
уыдзён, уый йеддёмё дзы 
хёлуарёджы тын нё уаид», 
зёгъгё, ёвёццёгён, 
ахъуыды кодта  лёбурёг, 
йё бёхыл абадт ёмё ацыд. 
Нё бафёндыд Сфёлди-
сёджы, цёмёй нё мыггаг 
сыскъуына. Чи зоны, уымён 
нём баззад ёнусты дёргъы 
ахём фётк ёмё ёгъдау 
(дунейы мидёг ёрмёстдёр 
мах адёммё!), ёмё нё 
зыны ёмё нё цины фын-
джы уёлхъус дёр тёккё 
фыццаг сидт вёййы Стыр 
Хуыцауы тыххёй. 
Ёстдёсём ёнусы Магка-

ты Зураб ёмё Бетъырбух-
мё ирон делегацийы иннё 
уёнгты сгуыхтдзинад ёмё 
хъёппёрисы фёстиуджы-
тё ирдёй бёрёг кёнынц 
абон дёр. Бахъуаджы за-
ман ёфсымёрон уырыс-
саг адём нын ёвёстиатёй 
се ’ххуысы хай куы бакё-
нынц, фёцудын нё куы нё 
фёуадзынц, уёд. Уыди 
афтё раздёр дёр, афтё у 
абон дёр ёмё нё уырны, 
уыдзён райсом дёр. Ца-
лынмё уа Уёрёсе, цалын-
мё уой уырыссаг адём. 
Махёй уый рох нёу ёмё 

никуы уыдзён, стёй йын 
зонём аргъ кёнын дёр. 
Уымён ёвдисён – мёнё 
абон нё фёсивёд хъё-
батырёй уырыссаг лёппу-
тимё, нё бёстёйы иннё 
адёмыхёттыты минёвёрт-
тимё Уёрёсейы сомбон 
куыд хъахъхъёнынц, сёхиу-
ыл нё ауёрдгёйё, ёхсар-
джынёй. 
Иу хатт ма зёрдёбынёй 

арфёйы ныхёстимё ёры-
мысём нё кадджын, нё 
куырыхон рагфыдёлты... 

ХЁМЫЦАТЫ Тигран,
Беслён

Атахтысты хърихъуппыты халау ёртиссёдз азы, 
уыцы хъаймёты бон куы ’рцыди, уёдёй нырмё. Сау 
халон сау хабар ёрбахаста Сылтаныхъы быдырёй 
Хъарманы хъёумё. Ёрдзон фыдбылызы амёттаг ба-
исты Хъарманы скъолайы рёзгё сабитё! Ацы ёвир-
хъау хабарёй ныхъхъёрзыдта Ирыстон, цавддурау 
фестад ёнёхъён хъёу. Судзгё марой кодтой ный-
йарджытё, хионтё. Сырдтё дёр хъёды арфдёр 
ёмбёхстысты адёмы зёрдёрисгё хъарджытём. 
Ирыстоны суинаг кёстёртё, бёллиццаг фидён кёмё 
ёнхъёлмё касти, сомбон йё Райгуырён бёстёйён 
стыр хёрзты чи бацыдаид, уыцы зёдёнгёс сабитё 
ёгъатыр хъысмёты амёттаг баисты. Куыд тынг уарз-
той цард! Куыд бирё сём уыди бёллицтё! Хъысмёт 
ёгъатыр у – нё зоны тёригъёд, не ’взары хорз ёмё 
ёвзёр, нё кёсы кармё дёр.
Цавёр ныфс сёвёрён 

уыдис, сё кёртыты дыгай 
чырынтё чи ёрёвёрдта, 
уыцы бинонтён Атайтён, 
Цёбитён, Цёрукъатён, 
Баситён, Бекъойтён, Хуы-
былтён, сё иунёг хъёбу-
лёй чи бавдёлон ис, уыцы 
Кобестён!
Зёрдё тёгёлтё хауди 

Цёрукъаты Райкёйы хъар-
джытём! «Цы тёхуды кё-
нын ёз абон уыцы бинон-
тём, йё кёртёй дыууё 
чырыны чи рахёсдзён!» 
Йё иунёг чызг (фондз 
ёфсымёры хо) Беллёйы 
къуыри не  ссардтой. 
Уёды обкомы секретарь 
(дзёнёты бадёг) Хъё-
бёлоты Билар Райкёмё 
бацыд, йё хёкъуырцц нё 
уромгёйё, ёмё загъта: 
«Ёз бауромдзынён ёп-
пёт заводтё сё куыстёй, 
рахондзынён ёппёт ёф-
сёддонты, ёмё мах Бел-
лёйы ссардзыстём».
Зиантё сё бынатыл куы 

сёмбёлын кодтой, уёд 
рацыди бирё адём, ём-
вётёнёгёй ёрлёууы-
дысты ёмё цёугёдонён 
йё фёд-фёд фёцыдыс-
ты сгаргё Сылтаныхъёй 
суанг Бёрёгъуынмё. Йё 
фыд Ханджери хъарджытё 
куыд кодта (фыр буцёй йё 
Дивын хуыдта), афтё йём 
змисы бынёй йё къабайы 
кёрон фёзынди. Фы-
дён йё зёрдё бавзёр, 
адём амбырд сты ёмё 
йё рынчындонмё аластой. 
Беллёйён йё рёсугъд 
цёсгом равдисынмё нал 
сбёззыд.
Ныййарджыты зёрдёты 

цы уёззау дуртё ныххау-
дысты, уыдон сё змёлын, 
риуёмбёрц сулёфын нал 
бауагътой, ёмё сё зё-
ронды бонмё ничи фё-
царди. Уыдон нё, фёлё 
ма сё мадызёнёгтёй 
дёр бирётё нё бабых-
сыдысты ацы ёвирхъау 
мастён ёмё сё афонёй 
раздёр сау мёры дуар 
байгом кодтой. Афтё фё-
зёгъынц, рёстёг, дам, 

хъёдгёмттё дзёбёх 
кёны. Уый, ёвёццёгён, 
буары хъёдгёмттёй загъ-
дёуыд, зёрдёйы арф 
хъёдгом та тугёрхёмёй 
баззайы цёргёбонты 
дёр.
Уыцы рёстёджы сове-

тон цардарёзт йё тёккё 
тёмёны уыд. Кёд абон 
адёмён сё сёйрагдёр 
нысан у цардён йё хъай-
магъ ссивын, уёд уыцы 
рёстёджы та патриотон 
хъомылад бёрзонд къёп-
хёныл ёвёрд уыд. Уёдё 
скъолатёй рох нё уы-
дысты ёнёмёлгё Къос-
тайы ныхёстё дёр: 
«Куыст – царды фёрёз, 
нё зёхх та – нё дарёг». 
Нё райгуырён хъёуы 
колхоз раззагдёрты ём-
рёнхъ уа, уый тыххёй се 
’ххуысы хай ёвгъау нё 
кодтой скъоладзау саби-
тё дёр. Алы уалдзёг, алы 
фёззёг, скъолайё уёгъд 
рёстёг зивёг нё кодтой 
быдыры кусынмё. Уый 
уыди сыгъдёг зёрдёйё 
ёххуыс. Сё куыстён нё-
дёр фёллойбонтё истой, 
нёдёр – ёхцайё мызд. 
Куыд диссаг у ёвёдза – 
адзалы фёндагыл, дам, 
мыд конд ис, загътой. 
Ёмё, ёвёццёгён, уы-
мён ёзфёраздёронёй 
згъордтой ёхсёвиуатёй 
Сылтаныхъы быдырмё, чи 
– балалайкёимё, чи та – 
йё фёндыримё. Цёмёй 
ёнхъёл уыдысты, хъыс-
мёт сём йё дзёмбытё 
цыргъёй кёй дары. Лёп-
путёй ма чидёртё бёр-
гё аирвёзтаиккой, фёлё 
сё сёрмё не ’рхастой 
чызджыты сё бар ныууа-
дзын уыцы зындоны ёмё 
сёхи удтё фервёзын кё-
нын. Баппёрстой-иу сёхи 
абухгё донмё ёмё-иу 
чызджытыл куыд фёхё-
цыдысты, афтё та-иу, дон 
хъёдфадёнёй цы стыр 
хъёдтё ласта, уыдон-иу 
сё ныкъкъуырдтой, ёмё-
иу доны бын фесты.
Хуыздёрты хуыздёртё, 

зёдёнгёс сабитё, ’на-
фоны зынгхуыст кёстёр-
тё сё уарзон ахуыргё-
нёг Гулаты Ахуырбегимё 
ёнусон бынат ссардтой 
хъёуы тёккё астёу. Сё 
уарзон скъолайы рацё-
уёны, Хъарман бёласы 
дёлбыл фёзы. Хъарман-
бёлас уёлёуёз къуыбы-
рыл зади, ёмё-иу хъё-
уёй бёлццон искёдём 
куы цыди, уёд ёй ар-
дыгёй фёндараст код-
той, ёртё чъирийё Стыр 
Хуыцауыл бафёдзёхс-
гёйё. Бёлас дёр хъёуы 
цёрджытимё иузёрдион 
разынди. Нё ныббыхсыди 
ацы ёвирхъау зындзина-
дён ёмё цыбыр рёстёг-
мё ёд уидёгтё рафёл-
дёхти. Хъёуы амалхъом 
лёппутё хорз базылдысты 
уёлмёрдмё. Саив кодтой 
ингёнтём бацёуёнтё, 
ныссагътой рёсугъд бё-
лёстё. Ёдзухдёр – ёфс-
найд. Хъёумё искёцёй 
уазёг куы ’рбацёуы, уёд 
ингёнтыл ёнё къух авёр-
гё сё рёзты никуы ацё-
уы.
Ёрдзон хъаймёты ных-

мё адёймаг ёдых у. 
Фёлё ацы ёдзард саби-
тён сё нёмттё дзуары 
номау мысын та не стыр 
хёс у. Нё хъёубёстёй, 
нё туг, нё къабёзтёй рох 
никуы уыдзыстут не ’дзард 
хотё ёмё ёфсымёртё. 
Царды хёрзтёй нё баф-
сёстыстут, уё чингуытё 

ёрдёг кастёй баззадыс-
ты, уё тетрёдтё – ёр-
дёг фыстёй, уё бандёт-
тё та – афтидёй. Фёлё 
кёд мёрдты бёсты исты 
ис хорзёй, уёд уыдонёй 
уе ’ппёт дёр хайджын 
ут! Ёнётёригъёд, цард-
уарзаг сабитё уыдыстут, 

фёлё уё хъысмёт не 
’хсёнёй стыдта, ёмё 
ма нё бон у ёрмёстдёр 
зёрдиагёй зёгъын: «Рухс 
дзёнёты уё бынат уёд!»
Зёрдёрыст ёмхъёук-

кёгты номёй

ЦЁРУКЪАТЫ Азё

Уёд уыдтён кадджын Советон Ёфсады рёнхъыты 
Грознайы. Ёххёст кодтон тагъдёмгъуыдмёйы служ-
бёйы мё граждайнаг хёс. 
Зёгъын, мё службёйы цыды уадиссагёй ницы уы-

дис, – службё ёмё службё... Цыдис хорз уагыл, кёд 
мын дзы бирё зилёнтё ёмё алыхуызон архайдтытё 
уыдис, уёддёр. Уёлдайдёр уыцы мёйы фёлгёты. Ам 
хъуыддаг уый мидёг ис, ёмё нём мёйы дыккаг ём-
бисы кёрон хъуамё уыдаид нё дивизийы фёскомцё-
дисон организациты конференци. Ёмё цёугё та код-
таид мах полчъы клубы. Ёнёуи дёр куыст бирё уыд, 
фёлё конференцийы тыххёй та – ноджы фылдёр. Ёз 
та уёд уыдтён нё батальоны фёскомцёдисон орга-

низацийы бюройы нымёр-
дар уёгъдгонд уагёвёрды 
бындурыл. Цыбыр дзыр-
дёй, нё куыст хастам, 
конференцимё дёр цёттё 
кодтам. Архайдтам...

Ёмё, дын... Мёйён йё 
9-ём бон мёхимё бафип-
пайдтон цыдёр уавёр: истё-
уыл кусгёйё ёндёр хъуы-
дытыл фёвёййын; цыдёр 
ёнёнцой катай мё уды 
кёмдёр рацу-бацугёнёг 
сси... 10-ёмы дёр – афтё. 
Фынёй кодтон, фехъал-
фехъалгёнгёйё. Цасдёр 
рёстёджы дёргъы-иу мын 
бафынёйы мадзал нал уыд. 
Рисгё мё ницы кодта, 

фёлё 11-ёмы бацыдтён 
нёхи дохтыртём. Ницы ра-
иртёстой. Уый, дам, дё 
мад рынчын у, дё зёрдё 
йём ёхсайы, зёгъгё, ахём 
хатдзёг-диагнозимё мын 
дыууё нуазгё хосы раттой, 
ёмё мын дзёбёх-ёнё-
низ загътой, уавёр та йё 
архайд кодта, куыд уыдис, 
афтё...
Афтёмёй уыцы 11-ём 

бон дёр йё кёронмё 
фёхёстёг ис. – Отбой!.. 
Иууылдёр ёрхуыссы-
дысты баулёфынмё, ба-
фынёй кёнынмё. Ёрмёст 
ма радгёс афицер, радгёс 
рёнхъонтё ёмё ёз змё-
лыдыстём. Уыдонён сё 
хёс уыд, мён та хуыссёг 
нё ахста. Зёгъын, истытё 
акусон, ёркёсон, афыссон, 
кёд мё уавёр фёлидзид, 
кусыныл куы фёцалх уон, 
уёд. Ёмё уыцы хъуыдыти-
мё бацыдтён, батальоны 
штабы мын цы хицён кусён 
уат-кабинет уыд, уырдём. 
Цыдёртё арафёлдах-ба-
фёлдах кодтон. Афысси-
нёгтё дёр уыдис, фёлё 
къух нё тасыди... Мидтыхст 
мё уёгъд нё уадзы... Уёд-

мё рёстёг ёмбисёхсё-
вёй фёчиудта. Ралёууыд 
мёйы 12-ём бон. 
Рацыдтён уырдыгёй мё 

хуыссёнуатмё. Афынёй 
кёноны зёрдёйё ёрхуыс-
сыдтён. Иуцасдёр арафт-
бафт кодтон, ёмё афынёй 
дён. 
Фын дёр, иу дёр нё, 

фёлё ёваст фехъал дён. 
Цыппар сахатмё хёстёг 
уыдис. Хидгёнаг никуы уыд-
тён, фёлё ныр... иучысыл 
мё рахъарыд. Нал бафынёй 
уыдзынён, уый бёрёг уыд. 
Сыстадтён. Мёхи ахсадтон. 
Мё уёлёдарёс скодтон, 
кёрты спортивон фёзуа-
ты ёрзылдтён; спортивон 
гёрзтыл мёхи аивёзтытё 
кодтон, ёмё та бацыдтён 
мё кусён хатёнмё. Стъолы 
уёлхъус абадтён. Акусоны 
охыл ницёмё бавнёлдтон. 
Бацыдтён рудзынгмё. Уый 
ёвёрд уыдис нёхирдём, 
Ирыстоны ’рдём... Арёх-иу 
кастён уырдыгёй. Нёхи-
мё...
Уалынмё ёхсёз сахаты 

сси. Подъем!.. Батальон баз-
мёлыд ёрвылбоны змёлды 
фёткыл. Аныхёстё кодтон 
радгёс афицер, сержанттё 
ёмё радгёсы рёнхъонти-
мё...
Чысыл фёстёдёр фё-

зындысты батальоны ко-
мандир дёлбулкъон Белов, 
штабы хицау майор Чугуй, 
замполит майор Денисов, 
ротёты, взводты командир-
тё. Официалон, уставон са-
лёмттё, рапортты фёстё 
ма цы цыбыр уёгъд рёстёг 
фёзынд, уым чи цыдёр ха-
бёрттё кодта, чи – анекдот-
тё дзырдта, чи – цы... Ёмё 
мын раст уыцы рёстёг 
фехъусын кодтой, полчъы 
замполит дёлбулкъон Шуга 
мё кёй агуры, йёхимё 
мём полчъы штабмё кёй 
сиды. 
Хорз, зёрдёмёдзёугё 

рауадис нё ныхас Шугаи-
мё. Иучысыл ём афёсти-
ат дён, ёмё куыддёр йё 
кабинеты дуарёй рахызтён, 
афтё мём ёрбауад полчъы 
бастдзинады зонгё сер-
жант.

– Мёнё дём телеграм-
мё... Ёвзёр телеграммё... 
Дёхиуыл фёхёц... Хъёд-
дых фёлёуу...
Мё мадён фётарстён, 

кёд ёртё боны раздёр 
райстон фыстёг, бёлвырд 
фёхуыздёр ис, зёгъгё, 
уёддёр... Радта мём теле-
граммё. Бакастён ёй... 
Скъоладзауты ёвирхъау 
сёфт. Уым – ме ’фсымёры 
ёмё мё фыды ёфсымёры 
чызджытё дёр. Дыууёйё... 
Мё къухтё ёрхаудысты, 
лёугёйё баззадтён. Мё 

цёстытёй ницыуал уыдтон. 
Сержант дёр лёууыдис мё 
фарсмё. 
Ёрбамбырд сты нё алы-

варс. Чидёр мын дон дёр 
ёрбадавта... Сёхи, стёй 
полчъы разамынды, иннё 
ёппёт службёгёнджыты 
номёй мын тёфёрфёсы 
ныхёстё загътой полчъы 
командир булкъон Гиталов 
ёмё замполит дёлбулкъон 
Шуга.
Ёз сын арфё ракодтон. 

Загътон сын, телеграммё-
мё гёсгё дёр бёрёг у, 
цас уёззау трагеди ёр-
цыдис, уый. Цёй аххосёй, 
куыд ёмё цал адёймагён 
аскъуыд сё цард, уыдёттё 
та фёстёдёр рабёрёг уы-
дзысты. Кёд иу адёймаджы 
царды аскъуыд дёр трагеди 
у, уёд ам та... Ёвёццёгён, 
бирё скъоладзаутён ас-
къуыд сё цард...
Ёвёстиатёй арёзт цы-

дысты мё ацёуынён хъёу-
гё гёххёттытё, фарстатё. 
Айхъуыст полкъыл хабар. 

Чи мём цёугё кодта,чи та 
– ёмбёлгё, ёмё мын тё-
фёрфёсы ныхас дзырдтой, 
чи куыд арёхстис, афтё. 
Ирёттё, гёнён кёмён уы-
дис, уыдон ёрбамбырд сты. 
Фёхъыг кодтам.
Уыцы бон, 12-ёмы, нё 

батальоны командиры хёд-
тулгёйы, йё шофыр – нёхи 
Черменыхъёуёй, Джимиты 
Гермён, афтёмёй фёс-
сихор схёццё стём. Иры 
дзыллёйы иумёйаг хъыг, 
хъёубёсты мароймё.
Цытё уыди, цытё фед-

тон, уыдоны тыххёй бирё 
дзырд, фыст ёмё ёвдыст 
ёрцыдис алыхуызон инфор-
мацион фёрёзты. Ёмё ма 
цы зёгъон?.. Мёнён мё 
бон нё бауыдзён ахём 
дзырдтё ссарын, цёмёй 
зёрдёйы рис ёххёстёй 
радзурон, райхалон ёмё 
ныффыссон.
Трагеди трагеди у. Фёлё 

дзы алы трагеди дёр йёхи, 
ёрмёст йёхи хуызён рис-
саг вёййы, йёхи хуызён 
ёвирхъау ёмё уёззау 
вёййы...
Къуыри фёдён хъёуы. 

Ссыдис та мём Гермён йё 
хёдтулгёйы. Тынг зёрдё-
рыстёй ацыдтён фёстёмё 
мё службёйы бынатмё. 
Полчъы ёмё нё бата-

льоны хъёппёрисёй клу-
бы арёзт ёрцыдис хъы-
джы фембёлд. Радзырдтон 
трагедийы тыххёй. Радтой 
мём фарстатё дёр... Уы-
дис та дзы тёфёрфёстё. 
Чи ’рбацыдис, уыдонён иу-
мёйаг арфё ракодтон.
Дарддёры бонты дёр-иу 

рауадис ныхас трагедийы 
фёдыл...
Охх, уёдё... Рёстёг 

цёуы... Фёлтёр фёлтёры 
ивы... Уыцы ёвирхъау тра-
гедийы ёрцыдыл рацыдис 
ёхсай азы... Фёлё цёрёг 
удты зёрдётёй нё цух 
кёны ёвзонг скъоладзау-
талаты ёвирхъауы хъысмёт. 
Зёрдё нырризы, ныккёрзы 
адёймагён йё хъуыдыты, 
сё коймё, сё ингён, сё 
цыртыты даргъ рёнхъы сын 
сё ёрыгон, цёрынхъуаг су-
рёттё уынгёйё... Мысы-
нёй ёндёр ма нё бон цы 
у?.. Нё хёс – фидёны цар-
ды сёраппондён хатдзёг-
тё кёнын, ёдзард удты та 
– хъуыды кёнын, рухсаг сын 
кёнын.

ЕЗЕТЫ Марклен

 60 азы размё... 

Уыцы хъаймёты бон…

ЦЁРУКЪАТЫ Алыксандр

Хъарманы 
сабиты зарёг

Уёй, Сылтаныхъы рындзыл
Сау мигъ сау рон ёрбаста…
Не ‘взонг удты нын
Мёсчъиаджы ёрхы
Сау дон фёласта.
Уёй, нё чысыл къухвёллой
Адёмён царды нысан у…
Фыдёлты зёхх нын
Хъарманы бёласы бын
Мады хъёбысау у.
Уёй, цы мыггаг ныссагътам,
Уый рёсугъдёй разади, – 
Зёрёстон быдырты,
Дзыллёйы зёрдёты
Ёнусмё баззади.
Уёй, нё комулёфт уём
Рог дымгё куы скъёфдзёни
Хёхты нарджытёй,
Нё дзырд нын хъусдзыстут
Мёргъты зарджытёй.
Уёй, нё буц ныййарджытё,
Ёгъгъёд у судзгё цёссыгтён, – 
Мах уём алы уалдзёг
Дидинджыты цёстёй
Худгё кёсдзыстём!..

Рёстёг, фёстёмё ёнёфёкёсгёйё, размё тындзы. 60 азы рацыд, Хъарманы астёуккаг скъолайы 
ахуырдзауты ёвзонг цард ёрдзон фыдбылызы аххосёй куы аскъуыд, уёдёй нырмё. Хъёуы цёрджытёй 
бирё нё разындзён, чи фесёфт, уыцы фёсивёдёй чидёр йё хион, йё къабаз кёмён нё уыд. Стыр 
ёнёдзёбёхгёнгё хъёдгом ныууагътой ёдзард сывёллёттё сё ныййарджыты зёрдёты. Абон дзы ёгас 
ничиуал у. Ацыдысты сё уарзон хъёбулты размё, фёлё хъёубёстё нё рох кёнынц, 12 июлы ёрдзон 
фыдбёллёхы аххосёй йё царды рагуалдзёджы ёцёг дунемё чи ацыд, уыдоны. Ёрвылаз Сылтаныхъы 
номарён митинг саразынц, ардём ёрбацёуынц сё хиуёттё, хъёуы цёрджытё, бынёттон ёмё районы 
администрацийы минёвёрттё ёмё сын рухсаг фёзёгъынц.
Бындёр цы ёрмёджытё мыхуыр кёнём, уыдонёй «Рёстдзинад» ары Хъарманы скъолайы ахуырдзауты 

рухс ном.

1964 аз... Хурхётёны мёйы 
райдайён...

Зёрдёйы хъёдгом 
рёстёг дёр нё дзёбёх кёны

Ёфсёйнаг фидар у, зынтёй басётты, фёлё разыны ахём 
адёймёгтё дёр, ёмё сё лёгдзинад, хъару ёмё фёразон-
дзинад царды цыфёнды зын фёлварёнты дёр свёййынц 
ёфсёйнагёй бирё фидардёр, бирё хъёддыхдёр. Ахёмтё 
иу ёмё дыууё нё разыны Ирыстоны дёр...
Ёстдёсаздзыдёй ацыд 

Хъыргъаты Тимофейы фырт 
Микъала службёмё Сырхты-
рысаджын Балтикёйы флотмё. 
Йё ёфсёддон хёстё, куыд 
ёмбёлы, афтё ёххёст кодта. 
Архайгё йын рауади Финлян-
диимё хёсты дёр, уым йёхи 
равдыста ёхсарджын, хъёп-
пёрисджын ёфсёддонёй, йё 
денджызон фистёгёфсёддон 
ёмбёлттимё бирё хёттыты 
бахауд тёссаг уавёрты, уёл-
дёр хицауады бардзырдтё 
ёххёст кёнгёйё, ёмё дзы-
иу рацыд уёлахиздзауёй.
Уёдмё райдыдта Фыдыбёс-

тёйы Стыр хёст дёр. 1941 
азы августы Микъала – ден-
джызон-десантон бригадёйы 

старшина – уыдис, Таллинёй 
Кронштадтмё Балтикёйы 
флот чи хёццё кодта, уыцы 
адёмимё. Знаг ёппёт хъа-
рутёй дёр архайдта советон 
ёфсёддон наутё фёдёлдон 
кёныныл, ёхста сё сарма-
дзантёй, калдта сыл бомбётё, 
сё развёндаг дзаг уыд минё-
тёй. Микъала куыд мысыд, аф-
тёмёй Кронштадтмё се ’ппёт 
нё бахёццё сты. Нау дёлдон 
куы кодта, уёд дзы донмё чи 
гёпп кодта, уыцы хёстонты та 
немыцы хёдтёхджытё ёхстой 
сармадзантёй...
Фёстёдёр Микъала хё-

цыд Ленинграды бынмё, Пул-
ковскийы бёрзёндтё хъахъ-
хъёнгёйё. Тугкалён тохы 

бацыдысты не ’фсёддонтё. 
Уыцы хабёртты тыххёй Ми-
къала афтё дзырдта: «Нё 
полкъ хъуамё размё абырста-
ид. Ёз акъоппёй сцёйхызтён, 
ме ’мбёлтты фенон, куыд цёт-
тё сты, зёгъгё, фёлё уыцы 
уысмы знаджы сармадзаны 

нёмыджы схъис мё галиу къу-
хыл суади. Фёлёбурдтон ма 
йём, ёмё дзы ёрмёст афтид 
дыс ацахстон, къух ахаудта...»
Микъала уым бауадзыг, ёр-

чъицыдта ёрмёстдёр Ле-
нинграды госпитёлы. Цалдёр 
боны фёстё та госпитёл дёр 

фашистты хёдтёхджытё нып-
пырх кодтой, лёппу бырон 
ёмё зёххы бын фёци, ра-
къахтой йё ёрмёст дыу-
уё боны фёстё... Йёхи куы 
ёрёмбёрста ёмё иуцасдёр 
йё къёхтыл куы ’рлёууыд, 
уёд сфёнд кодта Стыр зёхмё 
Ладогёйы цадыл ацёуын, гыц-
цыл хъуаг 42 километры. Уыдис 
тынг уазал, дымдта тыхджын 
дымгё, бомбёты рёмыгъдёй 
цады их ранёй-рётты фёсты-
тё кодта. Фёлё лёппу, ёх-
хормагёй, йё цёф къухимё, 
тынг баргъёвст, уёддёр цыди 
ёмё цыди...
Куы бахёццё бынатмё, уёд 

хёрдмё, былгёронмё, схи-
зын йё бон нал баци ёмё 
уым ёрхауд. Нёхионтё йё 
систой, хёдзармё йё бахас-
той, базылдысты йём, гыццыл 
йё чемы ёрцыд.
Ахём зындзинёдтё ёмё 

уёззау фёлварёнтён Ми-
къалайы фидар удыхъёд сёт-

тын нё бакуымдта, фёлё йын 
хёстонты рёнхъыты  ногёй 
ёрлёууынён фадат нал уыди.
Хорзёхджын ёрцыд фараст 
хёстон хёрзиуёгёй, уыдис 
ём уёлдёр командёгёнё-
джы Арфёйы гёххётт дёр. 
Сыздёхт йё райгуырён Джы-
зёлмё. Уый уыд 1942 азы. Не-
мыц хъёу куы бацахстой ёмё 
бырсын куы райдыдтой, уёд та 
ацыд хохмё партизантём.
Хёсты фёстё Микъала 

куыста алы бёрнон бынётты 
Горётгёрон районы, Дзёу-
джыхъёуы. Йё цардёй ахи-
цён 1994 азы 76-аздзыдёй.
Микъалайы бинойнаг Гёл-

уаты Дзиуы чызг Зинё каст 
фёци Дзёуджыхъёуы педаго-
гон училищё, бирё азты фё-
куыста ахуыргёнёгёй, фыццаг 
– горёты 13-ём скъолайы, уый 
фёстё та – Джызёлы 1-ём 
скъолайы. Чындзы ёрцыд стыр 
бинонтём, уыдис дзы дыууё 
зёронды, тиутё, ходыгъд-

тё, дыууё сидзёр лёппуйы. 
Фёлё Зинё никуы загъта, цё-
мёйдёрты стыхстён, зёгъгё, 
уёды рёстёг – хёсты фёстё 
азты – адём иууылдёр ёвадат 
цард кодтой, быхсыдысты, хуыз-
дёр сомбонмё ёнхъёлмё кас-
тысты. Зинё ёмё Микъала 
схъомыл кодтой ёмё царды 
рауагътой хорз цот – лёппу 
Валодя ёмё дыууё чызджы – 
Ленё ёмё Риммёйы. Зинё 
бирё уарзта йё хъёу, йё сых-
бёстё, ёмё йын уыдон дёр 
тынг фёлёггад кодтой.
Йё хистёр чызг Ленё нын 

куыд радзырдта, афтёмёй 
Зинёйён суанг йё фёстаг 
бонтём дёр йё зонд йёхимё 
уыд, ницы дзы ферох, алцыдёр 
йё зёрдыл дардта. Йё цар-
дёй та ахицён 2023 азы. Ра-
цыд ыл сёдё азы ёртё мёйы 
хъуаг...

ХЁМЫЦАТЫ Морис

Йё фидар удыхъёд сёттын нё бакуымдта

 Поэзийы изёр  

Фембёлдысты Евгений 
Вахтанговы хёдзары

Уыцы изёр, Дзёуджыхъёуы Евгений Вахтанговы 
номыл хёдзары ёрбамбырд бирё уазджытё Диго-
райё, Цыколайё, Дзёуджыхъёуы алы куыстуёттёй 
дыгурон поэзиуарзджытё. Уазёгуарзон хёдзар сын 
парахат байгом кодта йё дуёрттё, ёмё сын Ирысто-
ны сгуыхт артисткё ЦЁРИКЪАТЫ Риммё йе ‘мкус-
джытимё, йё хёлёрттимё – аивады дёснытимё загъ-
та «ёгасцуай».
Арт-кафейы хъуыстысты 

ивгъуыд ёмё нырыккон 
дыгурон поэтты ёмдзёв-
гётё музыкалон фёлгонц-
гондёй, экраныл ёвдыст 
цыдысты Дыгургомы зёр-
дылдарён ёмё уёлвонг 
алёмёты ёрдзы табу-
йаг нывтё. Артисттё афтё 
дёсны дзырдтой дыгурон 
поэтты ёмдзёвгётё, ёмё 
сём адёймаг хъусынёй не 
‘фсёст. 
Поэзийы изёры архай-

джытё, ёмдзёвгётё дзур-
гёйё, кём та сё кёрё-
дзимё фарстатё дётгёйё, 
дзырдтой Фыдыбёстёмё 
уарзондзинадыл, бирё-
вёрсыг, ёнёферохгёнгё 
фыдохы бонтыл... Адёймаг 
царды цыдёриддёр ёв-
зёрста ёмё ма ныр дёр 
ёвзары ёрвылбоны царды, 
утёхсёнёй, цинёй, уыцы 
нывтё ныхасёй, дзырдаи-
вады хъомыс ёмё тыхёй 
ёвдыстой курдиатджын 
артисттё ёмё студенттё 
дыгурон поэтты поэзийы 
фёрцы. Уыдон алы азты 
се ‘мдзёвгёты нывёрдтой 
рёстёджы сагъёстё, уарзт 
ёмё тохы мотивтё. Уыдис 
сё равдысты бынат юмор 
ёмё иронийён дёр.
Пианист Будайты Гер-

мёны мелодиты фёр-
цы ёмдзёвгёты айзёлд 
удрёбынмё тынгдёр хызт 
ёмё хъардта. Экранёй 

куы райхъуыстис Сёбанты 
Хаджумары хъёлёс – хъё-
батыртыл зарёг, уёд уый 
йёхёдёг кёуылты уыдис, 
адём ын нымдзёгъд код-
той, уыимё, экраныл ёв-
дыст цыдысты йё курдиат-
джын конд нывтё дёр.
Дыууё студенты Елой-

ты Дианё ёмё Таматы 

Юрийы хъазтён та бын-
тон ёмбал нё уыд, афтё 
арёхстджынёй ёвдыстой 
сёхи сценёйы.
Залы хъуыстысты Мали-

ты Георгийы, Гуырдзыбе-
ты  Блашкайы, Скъодта-
ты Эльбрусы, Къибирты 

Амырханы, Колыты Ви-
талийы, Бабочиты Русла-
ны, Таматы Таймуразы, 
Гибизты Оскары, Бесаты 
Тазейы уацмыстё. Ёрба-
цёуёг адём хорз баулё-
фыдысты, бузныг загътой 
изёры архайджытён ёмё 
разыйё ацыдысты сё фёр-
ныг хёдзёрттём. 

Ацы мадзалы ёрхъуыды 
уыд ЦИПУ-йы аивёдты де-
кан Атайты Мёдинёйы 
руаджы, йё режиссер-ёвё-
рёг та – Пёррёстаты 
Владимир. 

 Поэзи у цард, зёрдёйы 
ныхас, уды змёлд, рёс-

тёджы тёваг, ёрдхёрёны 
уарзт! Поэзи нын уарзын 
кёны цард, хоны нё рёсугъ-
ддёр, сыгъдёгдёр хъуы-
дытём, хъуыддёгтём, уды 
сыгъдёг ёмё бёрзонд-
дзинадмё. Уёлахиз ёмё 
цардёфсёст ут!

БЫЗЫККАТЫ Земфирё

Дзюдо

Парижы хёцдзысты ёртёйё

Уёрёсейы спортсментёй XXXIII Олимпиаг 
хъёзтытём цёуыны бар кёмён ис, уыдоны ’хсён 
ис ирыстойнаг чызджытё ёмё лёппутё дёр.

5 июны бёрёггонд ёр-
цыдысты, дзюдойё уё-
рёсейаг нёлгоймёгтё 
ёмё сылгоймёгтёй ви-
зётё чи райсдзён, уы-
доны нёмттё. 
Сылгоймаг-дзюдоистты 

командёйы сты: 48 кг – 
Сабинё Гилязова, 57 кг 
– Дарья Курбанмаме-
дова, 63 кг – Дали Ли-

луашвили, 70 кг – Тай-
мазты Мёдинё, +78 кг 
– Элис Старцева. 
Нёлгоймёгтёй Уёрё-

сейы дзюдоисттёй визё-
тё райстой авдёй: 60 кг 
– Рамазан Абдуллаев, 
66 кг – Мурад Чопанов, 
73 кг – Даниил Лав-
рентьев, 81 кг – Тимур 
Арбузов, 90 кг – Миха-

ил Игольников, 100 кг 
– Матвей Каниковский, 
100 кг – Тасойты Инал.
Ирыстоны спортуарз-

джытён ёхсызгон у, Та-
сойты Инал ёмё Таймаз-
ты Мёдинёйё уёлдай 
ма Олимпиаг хъёзтыты 
Азербайджаны номёй 
ирон лёппу Коцойты 
Зелим дёр кёй ерыс 
кёндзён, уый. Зелим 
ацы аз сси дунейы чем-
пион 100 кг онг уёзы 
хёцгёйё, ёмё лицен-

зи рамбылдта Олимпиаг 
хъёзтытём. 
Иу ныхасёй, нё респуб-

ликё ёмё ёндёр рётты 
цёрёг не ’мзёххонтён 
уыдзён, Олимпиаг хъёз-
тыты дзюдойё ерысты 
кёуыл сё зёрдё дарой, 
ахём фёсивёд. Хуы-
цау зёгъёд, ёмё Инал, 
Мёдинё ёмё Зелимён 
сё Парижмё балц уёла-
хизхёссёг куыд рауайа!

Республикё Комийы сёйраг горёт Сыктыв-
кары 3-10 июны уёззау атлетикёйё цыдысты 
Уёрёсейы фыццаг бынат бацахсыныл ерыстё 
фёсивёды (15-23-аздзыд) ’хсён.
Ерысты нё бёстёйы 

алы регионтёй цы 250 
спортсмены архайдтой, 
уыдоны ’хсён уыдысты 
ирыстойнаг ёртё чыз-
джы ёмё фондз лёп-
пуйы. Сё фылдёр уы-
дысты 20 азёй кёстёр, 
фёлё сёхи равдыстой 
хъомысджынёй.
Чызджыты ерысты 

уёлдай раппёлинаг сси 
тренер Ёлборты Вади-
мы хъомылгёнинаг Ана-
стасия Черемных. Нё 
15-аздзыд чызг 45 кг онг 
уёзы ерыс кёнгёйё, 
рамбылдта 1-аг бынат. 
Уыимё, Анастасия фё-
фылдёр кодта Уёрё-
сейы рекордтё фёси-
вёды ’хсён. Анастасия 
дыууё хуызы систа 144 
кг (64+80). Сёрён ар-
хайд кодта 87 кг онг уёзы 
Кодзырты Мария дёр. 
Нё командёйы разамо-
нёг тренер Баситы Рус-
ланы хъомылгёнинаг 
ерысты дыккаг хуызёй 
йё риуёй сысхуыста 
ёппётёй уёззаудёр 
штангё – 114 кг, фёлё 
фыццаг хуызы чысыл кёй 
фёкъуылымпы (88 кг), 
уый йё бахъыгдардта 
1-аг бынат бацахсынмё. 
Мария дыууё хуызы сис-
та 202 кг (88+114). Йё 
разёй фёуёг София 
Врагова (Мёскуы) дыу-
уё хуызы систа 204 кг 
(94+110).
Ацы уёзы ма 3-аг бы-

нат бацахсынмё хёстёг 
уыд Теблойты Данё 
(йё тренер Золойты 
Хъазыбег). Данё дыууё 
хуызы равдыста 195 кг 
(90+105).
Нёлгоймёгты ерысты 

бёрзонд бынёттё ба-
цахсынмё чи тырныдта, 
уыдоны ’хсён уыдысты: 
Теблойты Сёрмёт, 
Багаты Владимир, Ха-
даты Сослан.

Теблойты Сёрмёт (йё 
тренер Золойты Хъазы-
бег) 102 кг онг уёзы дыу-
уё хуызы систа 364 кг 
(167+197) ёмё бацахста 
2-аг бынат. Йё уёзы 1-аг 
бынатмё рацыд Максим 
Могучев (Брянск). Уый 
дыууё хуызы равдыста 
373 кг (168+205).

109 кг онг уёзы нё 
ёрыгон штангисттё Ба-
гаты Владимир ёмё 
Хадаты Сослёнбег ба-
цахстой 3-аг ёмё 4-ём 
бынёттё. Багайы-фырт 
дыууё хуызы систа 348 
кг (154-194) ёмё хор-
зёхджын сси бронзё 
майданёй. Хадаты Сос-
лёнбег кёд хёрзиуёг 
нё рамбылдта, уёддёр 
йё архайд у раппёлинаг, 
бантыст ын сисын 340 кг 
(150+190). Сё уёзы 1-аг 
бынат бацахста зындгонд 
мёскуыйаг штангист 
Артур Бабаян. Уый дыу-

уё хуызы систа 385 кг 
(175+210).
РЦИ-Аланийы иугонд 

командёйы сёйраг тре-

нер Дзбойты Петр нё 
фёсивёды бёрёггё-
нёнтё банымадта хор-
зыл: «Кёй зёгъын ёй 
хъёуы, кёдфёнды дёр 
фёфёнды ноджы хуыз-
дёр бёрёггёнёнтё 
равдисын, фёлё цы ис, 
уымён дёр раст аргъ 
кёнын фёхъёуы.
Ёмткёй райсгёйё, 

нё фёсивёд сёхи рав-
дыстой сёрёнёй. Ам 
арфёйы аккаг сты, куыд 
спортсментё, афтё сё 
тренертё дёр. Сыктыв-
кары нё командёйы 
сёргълёууёг уыди Га-
ситы Руслан, ёмё дзы 
мах стём разы. Бузныг 
зёгъём нё республикон 
спортивон-цёттёгёнён 
центры разамонёг Гаси-
ты Мурат ёмё йе ’мкус-
джытён. Уыдон нём фё-
кастысты нё командё 
цёттё кёныны рёстёг 
ёмё сё афёндараст 
кёнынмё. Нё хъомыл-

гёнинёгтё кёд сё ных-
мёлёуджытёй зынгё 
ёрыгондёр уыдысты, 
уёддёр равдыстой хорз 

бёрёггёнёнтё. Уый 
хауы, хёрзиуджытё чи 
нё рамбылдта, уыдонмё 
дёр. Зёгъём, 81 кг онг 
уёзы Хасыгаты Геор-
ги (йё тренер Лазарты 
Владимир), 18-аздзыд 
уёвгёйё, дыууё хуызы 
систа 270 кг (118+153), 
йе ’мгар Дзёгъойты 
Давид (йё тренер То-
гойты Ёхсар) та ацы 
уёзы равдыста 265 кг 
(120+145). Уый дзурёг у 
сё фидёны гёнёнтыл, 
ёмё семё бындурон 
куыст куы цёуа, уёд 
хъуамё сырёзой ду-
неон домёнты онг. Афтё 
зёгъён ис нё иннё 
спортсментёй дёр. 
Зёгъём, нё 15-аздзыд 
чызг Анастасия Черемных 
ныридёгён цы бёрёг-
гёнёнтё ёвдисы, уыдон 
дзурёг сты йе стыр кур-
диатыл».

БАСКАТЫ Уырызмёг

Уёззау атлетикё

Сё гёнёнтё сты бёллиццаг

 Рухс кувёндёттё 

«Ёнёниздзинад, кёрёдзи ёмба-
рындзинад, бёстё змёст у, ёмё цё-
мёй ныссабыр уа, хёст фёуа ёмё 
нё фёсивёд дёр нёхи уой, сабыр 
царды цёмёй цёрём, уый мё фён-
ды не ‘ппётён дёр. Кёстёртё нём 
фылдёр куы уа, уёд Ирыстон уы-
дзён домбай. Алы хёдзар дёр кёс-
тёрёй куыд байдзаг уа, лёппутё дзы 
фылдёр куыд гуыра. Уёд дзы кувёг 
дёр ёмё амменгёнёг дёр уыдзё-
нис, райсомы бон та – хистёр дёр 
уыдзёнис. Уымё кувём ёмё курём 
Хуыцау ёмё зёдтёй Дзывгъисы Уас-
тырджийы кувёндоны Галёргёвдён 
бон»,– ацы ныхёстёй райдыдта нё 
фембёлд Лёгты дзуары кувёндоны 
дзуары лёг ЕЛХЪАНАТЫ Хъазыбег.

Лёгты дзуар нёлгоймёгтён ёх-
хуысгёнёг зёд у. Хёстонтён, фён-
даггонтён, бёлццёттён, рынчынтён 
ёмё кёстёртён бакувынмё йём цё-
уынц ныр дыууадёс ёнусёй фылдёр. 
Йё рёстёджы кувёндоны уыдысты 
дзёнёты бадинёгтё, алайнаг истори 
иртасёг Владимир Кузнецов ёмё «Иры 

Стыр Ныхас»-ы раздёры сёргълёу-
уёг Басаты Барис. Ахуыргонды хъуы-
дымё гёсгё, Дзывгъисы кувёндон 
дыууадёсём ёнусёй раздёр фё-
зынд, йё иртасён куыстыты фёстё 
ёрцыд уыцы хатдзёгмё. Ёвёццё-
гён, уый баст уыд уыцы цауимё, ёмё 
хъёуы фидёрттё раздёр ёрцыдысты 

арёзт. Фёндаггон раздёр дёр, ныр 
дёр йё фёрсты цёугёйё, йё разы 
ёнё ‘рлёугё нё фёвёййы, йё ном 
ын ссары, скувы ёмё йё мысайнаг 
сёвёры йё номыл.

– Афёдз дыууё хатты Куырттаты 
комбёстё, стёй Ирыстоны алы рёт-
тёй ёрбацёуынц бёрёгбонмё. Цытё 
ёрёййёфтон, уыдон ёххёст кёнём 
абон дёр: бёгёны рагёй дёр кодтой 
кувёндоны, къусбар зылдысты ёмё 
хёхбёсты цы хъёбёрхор, сысджы 
тыдтой, уый задёй ёвзёрст нёлгой-
мёгтё фыхтой бёгёны. Уыцы фётк 
абон дёр ёххёст кёнём, ныр дёр 
ёй сфыхтой цыппёрёмы ёмё йё 
бантыдтой, цёмёй дыццёгмё хёрз-
ёнхъызт скёна. Ёппёт дёр – бынаты 
чи зайы, уыцы хор ёмё хуымёллё-
гёй конд, дон фёхёссынц суадонёй. 
Мысайнёгтён иу нысан ис – хъуамё 
сё куывдтыл хардз кёнём, куывддон 
адём дзы хъуамё саходой. Иу хорз-
дзинад ис ацы куывдтён – адёмы иу 
кёнынц. Кёрёдзийы фенынц, ныхас 
кёнынц нё фыдёлтёй баззайгё ку-
вёндёттё ‘мё ‘гъдёуттыл. Чи сё нё 
зоны, уый дёр сё ам фехъусы ёмё 
базоны,– зёгъы Хъазыбег.
Раздёр-иу бёрёгбоны дугъ уагътой, 

архайдтой-иу дзы 300 барёджы онг. 
Иу уыйбёрц та-иу хъазты кафыдысты 
кувёндоны цур фёзы, уыйбёрц адём 
цард хёхбёсты. Рёстёджытё ивынц, 
сё кёнон кёнынц, ивынц ёгъдёут-
тё дёр. Ныр дёр куывдён суг дзуа-
ры хъёдёй ёрласынц, йё сёрмё 
къёдзёхрёбыны бёгёныстоны уыд 
суадон, уымёй-иу сфыхтой бёгёны. 
Заууатмё ёрцыд, фёлё йём базыл-
дысты, сцалцёг ёй кодтой, сёвёрд-
той дзы, бёгёны кём сёнхъизын кё-
нынц, ахём мигёнён, 300 литры дзы 
цёуы, афтёмёй.
Комбёстёй быдырмё цардагур 

чи ацыд, уыдон цёуынц йё бынмё. 
Бёрёгбоны заман алчи йё кувинёг-
тё – ёртё ёртёдзыхоны ёмё бё-
гёныимё сёмбёлынц бёрёгбон-
мё. Уёвгё, канд уыдон нё. Ардём 
ёрбацёуыны бар ис алкёмён дёр, 
йё удыхъёды кувын кёмён ис, уыцы 
адёмён.
Бёгёны сёнхъызт, ёртё кусёрт-

таджы акёндзысты Лёгты дзуары но-
мыл, хуыздёр чи бакува, уый куывд 
фёхёццё уёд уёлёрвтём Ирыстоны 
адёмы хорзёхён.

ХУЫБИАТЫ Ларисё,
къамтё систа Татьянё

ШЕХОДАНОВА

Дзывгъисы Лёгты дзуары 
бёрёгбон

